
125 onns Universitad da Friburg

Omagi a studentas e students da decennis passads

DA GUIU SOBIELA-CAANITZ

M Quest onn festivain nus 125 onns
Viafier retica. Nus avain blers motivs
da far endament la naschientscha
d’ina rait cun oz 384 km che fa part da
noss mintgadi. Cunzunt tgi che viva da-
manaivel d’ina staziun u d’ina fermada
da la VR sa tge che quai munta da pu-
dair viagiar en in vagun modern cun
persunal gentil e serviziaivel. Ma
in’autra impurtanta instituziun svizra ¢
naschida il 1889: U'Universitad da Fri-
burg, 'unica universitad chantunala bi-
lingua, cun ina magistraglia che s'enga-
scha adina pusp¢ per la plurilinguitad dal
pajais e per sia avertura spiertala. «Uni-
versitas»  (communication@unifr.ch),
magazin da lezza universitad, ha deditga
ses numer d’avrigl 2014 a preschentar 39
persunas anc activas che I’han frequenta-
da. En lintroducziun punctuescha rec-
tur Guido Vergauwen I'impurtanza da la
furmaziun academica retschavida a Fri-
burg per la vita politica da la Berna fede-
rala: «I1 1889 ¢ il futur cuss. fed. Giusep-

pe Motta sannunzia a 'universitad gist
fundada per studegiar giurisprudenza;
22 onns pli tard &1 vegni elegi en la re-
genza. Dapi lura exista ina tradiziun bu-
namain permanenta da preschientscha
en il cussegl federal d'umens e dunnas
che han frequentd I'Universitad da Fri-
burg. Uss ési Simonetta Sommaruga:
Lezza ha studegia tar nus litteratura ta-
liana e spagnola, lur ha'la tscherni la sco-
laziun da pianista da concert al Conser-
vatori da Friburg. Era (...) chanceliera
federala Corina Casanova ha studegia a
Friburgy (p. 5). Quai ha fatg er in dals
cussegliers federals ils pli impurtants dal
tschientaner  passd, Kurt Furgler
(1924-2008): Lez ¢ s'engascha cun suc-
cess, t. a., per la naschientscha dal chan-
tun Giura e per 'egualitad tranter fem-
nas ed umens sco era tranter consorts. En
«Universitas» citescha cuss. guv. Jean-
Pierre Siggen il scriptur romand Léon
Savary (1895-1968), er el anteriur stu-
dent da Friburg : «I dat la Friburg inter-
naziunala, (...) quella da l'universitad
(...), quella che nasa fida betg da tut quai
ch’¢ ester e quella che colla Madrid e Var-
sovia, (...) la Friburg serrada e la Friburg
averta, (...) quella che munta in Ro-
mont/FR grond e quella che munta ina

Roma pitschna » (p. 7).

Amicizias catalanas
Lautur da questas lingias n’ha mai stu-
degia a Friburg, ma ha gl amicizia cun in
anteriur docent da linguas ibericas a
P'universitad, il Catalan Ramon Sugra-
nyes de Franch (1911-2011). Lez aveva
cumpagna Francesc cardinal Vidal i Bar-
raquer (1868-1943), archuvestg da Tar-
ragona, durant ses davos onns da vita a

la cartusia da La Valsainte (Cerniat/FR).
Dictatur Francisco Franco Bahamonde
(1892-1975) aveva bandischa il cardinal
perquai che lez n’aveva betg firma la brev
collectiva dals uvestgs spagnols (1937) a
favur dal putsch militar da Franco
(1936). La brev scheva: «Millis figls da la
baselgia, seguend ils cumandaments da
lur conscienza, (...) én sa revoltads cun
armas per salvar ils princips da religiun e
giustia che dapi tschientaners inspire-
schan la naziun spagnola.» Vidal e Sugra-
nyes refusavan lezza giustificaziun dal
putsch e da la dictatura, e cun els teologs
catolics sco en Svizra il futur cardinal
Charles Journet (1891-1975). Sugrany-
es ha promovi il studi da spagnol, catalan
e portugais a 'Universitad da Friburg; el
ha perscruta spezialmain 'ovra dal scrip-
tur, teolog e filosof poliglot catalan Ra-
mon Llull ( 1315). I suonda la resuma-
ziun da trais contribuziuns publitgadas
en il numer d’avrigl da la revista «Uni-
versitas»: In’intervista d’Isabelle Chassort,
scheffa da 'Ufhzi federal da cultura, e

duas da persunalitads grischunas, la

chanceliera federala Corina Casanova e
Panteriur president dal tribunal federal
Giusep Nay.

Studis e cultura

Isabelle Chassot ¢ 'antecessura da cuss.
guv. Siggen. A Friburg ha'la studegia da
198421988 ed ¢ stada cuss. guv. da 2001
a 2013. Perquai, e cunzunt sco anteriura
scheffa dal Departament chantunal
d’educaziun, enconusch’la fitg bain I'uni-
versitad, ch’ella definescha «['universitad
la pli svizra dal pajais. Tut las linguas na-
ziunalas e tut ils dialects dal pajais pon ins
udir en ils auditoris (...). Jau hai empren-
di d’enconuscher blers cumpogns dal
Vallais sur, da Lucerna e S. Gagl, dal Gri-
schun e dal Tessin» (p. 31). Chassot ha
studegia giurisprudenza cun opziun bi-
lingua: «Cun mes commilitons alemans
hai chapi che lur quitads e speranzas na
sa distinguevan betg usche bler dals mes
(...). Jau ma regord (...) da docents che
prendevan temp per ans enconuscher e
che vegnivan tar nus durant las pausas per
sinfurmar sch’i saja tut en urden cun nus
e sch’ins possia ans gidar (...). I dat in
‘spiert da Friburg’ cun avertura e senn per
la scuverta (...). En las prelecziuns na sa
tractavi betg mo da mussar noziuns, ma-
bain era dal senn per ragischs, cun instru-
ir davart istorgia e filosofia dal dretg
(...). Quest na sa funda betg mo sin
savida e tecnica, mabain era sin gistadad
e giustia. Per ils docents n'eran nus betg
mo candidatas e candidats per examens.
I enconuschevan nus, i eran fitg umans
cun nus; quai m’ha bullada durant mes
studis a I'universitad, pia pretensiun ed
umanissem enina» (pp. 31-32). Ussa
maina Chassot 'Ufhzi federal da cultura:

«Nus elavurain il proxim messadi che
duai fixar las directivas da la politica cul-
turala federala per ils onns 2016-2019.
Quai cumpiglia dumondas fundamenta-
las, sco las linguas ed ils barats. Nus stuain
era realisar, en cooperaziuns cun chan-
tuns e vischnancas, l'artitgel constituziu-
nal per meglierar I'access a la furmaziun
musicala (...). I sa tracta da metter ad ir
in vair dialog cultural per definir qui
ch’ans unescha» (p. 32). Da Corina Ca-
sanova cuntegna «Universitas» d’avrigl
mo ina part d’in’intervista gia publitgada
en il numer da december 2011. A I'Uni-
versitad da Friburg ha'la emprendi fran-
zos ed enconuschi umans da la Crusch
cotschna internaziunala: «Quai m’ha sti-
mulada da vegnir era jau delegada da lez-
za organisaziun» (p. 70).

Per il stadi da dretg

Gia las emprimas frasas da Giusep Nay
mainan tgi che legia enamez Iactualitad
politica svizra: «Democrazia e stadi da
dretg, democrazia e dretgs umans, tut
quai va ensemen. Sch’ins fa endament co

ch’ils onns trenta han instrada la cata-

strofa umana dala ‘schoah’ e dala Segun-
da guerra mundiala, lura fan quita las su-
meglientschas cun il svilup d’oz. Igl ¢
privlus da surelevar il pievel cun il motto:
‘Il pievel ha adina raschun.” Tant pli cun
las tendenzas d’oz adina pli naziunalisti-
cas (...). Liniziativa dals minarets e quel-
la per il repatriament (...) violeschan ils
dretgs umans ed er ils fundamentals, in-
troducids dal pievel e dals chantuns en
nossa Constituziun federala» (p. 58). 1l
1989 ¢ Nay vegni derschader federal; il
2005-2006 ¢ sta president dal tribunal
federal: «<En mes temp da president ha la
politica adina dapli crititgd e per part
schizunt disfama il Tribunal federal
(...). Jau hai lura stui star na e defender
independenza da la giustia en fatscha a
la politica. Quai aveva gia fatg sco der-
schader federal, per exempel cur chil
parlament leva decretar che las vischnan-
cas na duajan betg motivar la refusa da
I'assamblea communala da conceder la
natiralisaziun. II tribunal federal ha lura
giuditga che la Constituziun federala na
lubeschia betg quai; er il parlament ha
decidi uschia (...). Il stadi da dretg mun-
ta ch’ins controllescha la pussanza. ‘Il
dretg ¢ la basa ed il limit da l'activitad dal
stadi’, di l’art. 5 da la Constituziun fede-
rala. A quai hai stui far attent pliras gia-
das sco president dal tribunal federal
(...). Sche jau percorsch in svilup u ina
tendenza che possia periclitar il stadi da
dretg, lura m'engascha fitg decisamain.»
I1 2006 ¢11 en pensiun; dentant ¢’ anc
adina activ «en differentas fundaziuns
d’util public e sco commember dal Club
helvetic (...) che sengascha per la demo-
crazia ed il stadi da dretg» (pp. 58 e 60).

